
Кириш 

Ҳозирги кунда жадаллик билан ривожланаётган мамлакатларда жамият ҳаётини тизимлаштириш 

ва ҳаёт тарзини яхшилаш учун, ахборот-коммуникация технологияларига (АКТ) бўлган эҳтиёжи катта 

суръатлар билан ошиб бораяпти. Иқтисодий ўсишнинг фаоллашуви, дунё аҳолиси яшаш даражасининг 

яхшиланиши ахборот технологияларининг кундалик ҳаётимизга сингиб кетагани натижасидир. Жаҳон 

тажрибаси шуни кўрсатадики эркин ахборот оқимининг тез сураътлар билан ўсиши бозор 

иқтисодиётига ўтишни тезлаштиради ва жамият фаровонлигини оширади. 

Ахборот технологияларининг юқори даражадаги тез ривожланиши иқтисодиётда ҳам ўз аксини 

топмай қолмайди. Ҳозирги кунда ҳар қандай соҳада, айниқса тадбиркорлик, бизнес каби соҳаларида 

эришилаётган ютуқлари негизида айнан ахборот-коммуникация технологиялари турли 

сегментларининг юқори даражада ривожланганлиги, кенг ва самарали қўлланиши ётади. Ўзбекистон 

иқтисодиёти ҳам бундан мустасно эмас албатта.  

Яққол мисол сифатида ахборот-коммуникация технологияларининг бир қатор имкониятлари 

масалан, маълумотлар етказиш тармоқлари, ахборот интернет-ресурслари ва улар орасидаги электрон 

ҳужжат алмашув, online-banking, электрон тўлов тизимларининг кўпайиши, электрон пул 

маблағларининг кенг миқёсда хавфсиз айланиши, бизнес ва тижоратнинг барқарор ривожланаётганини 

келтириш мумкин. 

Мавзуга оид адабиётлар таҳлили 

Л.И. Архипов, В.Н. Бабич ва Е.А. Кириллова тадқиқотларида охирги 30 йил ичида инсоният 

томонидан яратилган маълумотлар ҳажми аввалги 3 минг йилликдаги ҳажмга тенг ва тез суръатларда 

ўсишда давом этмоқда ҳамда шу тариқа сунъий интеллектдан фойдаланмасдан самарага эришиш 

мумкин бўлмаган улкан маълумотлар массивларини (Big Data) ҳосил қилиши етарлича ёритиб 

берилган [2, 3].  

Н.В. Городнова томонидан электрон тижораталгоритмларини инсон ҳаётига қўшимча 

имкониятларга эга ёрдамчи сифатида киритиш бундай интеграциянинг асосий устунлигини олиш 

имконини бермшм – бу нафақат қарор қабул қилиш жараёнини тезлаштириш, балки уларнинг 

сифатини сезиларли даражада яхшилашга олиб келиши асосланган [5].  

В.В. Жилин, О.А. Сафарьянларнинг тадқиқотларида бугунги кунда компанияларнинг 37 фоизи 

алгоритмик хизматлар ва электрон тижорат технологияларидан фойдаланиши, бу келажакда янги 

юқори интеллектли технологиялардан фойдаланиш имкониятлари доимий равишда ошиб боришидан 

далолат бериши ёритиб ўтилган [6]. 

ЭЛЕКТРОН ТИЖОРАТНИ РИВОЖЛАНТИРИШ ТЕНДЕНЦИЯЛАРИ 

Л.И. Архипов томонидан 2018 йилда дунёда Big Data ва бизнес-аналитика хизматларидан 

фойдаланишдан тушган даромад ҳажми 168,8 миллиард АҚШ долларини ташкил этиши, прогнозга 

кўра, 2022 йил охирига бу кўрсаткич 274,3 миллиард АҚШ долларидан ошиши таҳлиллар асосида 

ёритиб берилган [2]. 

Бугунги кунда бизнес соҳасида қўлланиладиган электрон тижоратхизматларининг асосини 

онлайн-дўконлар ва виртуал ёрдамчиларнинг (масалан, Alex, Cortan ва Siri) электрон тижоратбўйича 

тавсиялари ташкил этади [7].  

Электрон тижоратконтентни фойдаланувчининг афзалликлари ва оммабоплигига кўра 

саралайди, матнларни танийди, тушунади ҳамда мустақил равишда ёзади, спамларни фильтрлайди ва 

блоклайди, инсон нутқини танийди, одамларни фотосурат, селфи ва бошқа усуллар билан аниқлайди. 

Бу иқтисодчилар ва экспертларни бундай таъсирнинг салбий оқибатлари тўғрисидаги чекланган 

маълумотлар туфайли сунъий интеллектнинг меҳнат бозорига таъсири ҳақида қарама-қарши 

хулосаларга олиб келади [5, 8]. 

Шунингдек, мижозлар билан мулоқот қилиш учун электрон тижораткомпаниялари ўзаро алоқада 

бўлган ва саволларга жавоб берадиган чатботлардан фойдаланадилар. Электрон тижораттизимлари 

телекоммуникация хизматларини кўрсатишда, автомобилсозлик ва молия секторида фаол 

қўлланилади. Ушбу технологиялар чакана савдо тармоқларида, FMCG (fast moving consumer goods) 

ишлаб чиқаришда, медиа-бизнесда ва бошқаларда ҳам жорий этилмоқда [9, 10].  

Юқоридагиларга асоланган ҳолда бугунги кунда бизнес фаолиятни риводлантириш, мижозлар 

билан ўзаро мулоқот қилиш, ҳар бир жараённи тезкорлик билан таҳлил қилиш ва қарорлар қабул 

қилиш жараёнларини тезлаштиришда электрон тижораттизимларидан фойдаланишни тақозо этади.  

Тадқиқот методологияси 
Бугунги кунда замонавий бизнеснинг турли соҳаларида електрон тижорат платформалари ва 

хизматларини татбиқ етиш натижаларини ўрганиш бўлиб, бу електрон тижорат тизимларини янада 

ривожлантиришнинг асосий йўналишларини аниқлаш имконини берди. Рақамли иқтисодиёт ва 

електрон тижоратнинг ҳаётда кенг қўлланилиши билан боғлиқ асосий муаммолар, хавф ва таҳдидлар 

жамият, шахс ва давлат миқёсида уларни жорий етиш аҳамияти ёритилди. Електрон бизнес 

хизматларини жорий етишнинг асосий мақсади технологик ва бизнес жараёнларида фақат 

харажатларни қисқартириш емас, балки инсон меҳнати самарадорлигини ва умуман бизнес 

самарадорлигини оширишдир. 

Таҳлил ва натижалар  
Бизнеснинг турли соҳаларида электрон тижоратдастурлари ва хизматларини татбиқ этиш 

натижаларини ўрганиш бўлиб, бу электрон тижораттизимларини янада ривожлантиришнинг асосий 

йўналишларини аниқлаш имконини берди. Электрон тижоратва ахборот технологияларининг ҳаётда 

кенг қўлланилиши билан боғлиқ асосий муаммолар, хавф ва таҳдидлар жамият, шахс ва давлат 

миқёсида уларни жорий этиш аҳамияти ёритилди. Электрон тижоратхизматларини жорий этишнинг 

асосий мақсади технологик ва бизнес жараёнларида одамни тўлиқ алмаштириш эмас, балки инсон 

меҳнати самарадорлигини ва умуман бизнес самарадорлигини оширишдир. 

1-жадвал 

2019 йилга келиб электрон савдо айланмаси умумий ҳажмининг мамлакатлар бўйича 

улуши (АҚШ доллорида) 

Ўзбекистон учун ахборот-коммуникация технологияларини ривожлантириш жамият ҳаётини 

тизимлаштириш жараёнини таъминлашда муҳим аҳамият касб этади. Бу жараён, ахборот 

технологиялари соҳасида таълим стандартларининг ошиши, миллий телекоммуникация 

тармоқларининг модернизациялашуви, ҳуқуқий базанинг шаклланиши, ҳокимият органларида 

бошқарув тизимларининг кенг татбиқ этилиши, транспорт-алоқа тизимларининг автоматлаштирилиши 

ва кўплаб соҳалар фаолиятини тизимли равишда ташкил этишда ўз аксини топади. 

“Электрон тижорат” термини EDI (Elektronic Data Interchange – маълумотларни электрон 

алмашиш), электрон почта, интернет, интранет (компания ичида ахборот алмашиш) ва экстранет 

(ташқи дунё билан ахборот алмашиш) каби технологияларни ўз ичига олади. 

Электрон тижорат пайдо бўлганига қисқа фурсат бўлганига қарамай, бу фаолият билан боғлиқ 

АҚШ бозорларида йилига ўртача 1,5-2 трлн. АҚШ доллари миқдорида маблағлар айланади1 (1-

жадвал). 

Умуман олганда электрон тижорат бу савдо соҳаси сифатида таърифланган, компютер 

тармоқлари орқали пул ва савдо операцияларини амалга оширадиган, шу жумладан операцияларни 

бажариш учун зарур бўлган бизнес жараёнлар: электрон маркетинг, ҳужжат айланиши, товарлар / 

хизматларни етказиб бериш каби жараёнларни ўзида жамлаган замонавий фаолият туридир. Ўз 

навбатида электрон тижорат тизими уч синфга бўлинади: 

• Чакана савдони ташкил қилиш бўйича (бизнес-истеъмолчи, B2C) – olcha.uz, abad.uz,

texnoman.uz; 

• Бизнес ҳамкор билан алоқлар ўрнатиш (бизнес-бизнес, B2B) – market.vsm.uz;

• Истеъмолчилар ўртасидаги савдо (истеъмолчи-истеъмолчи, C2C); Мисол сифатида – olx.uz,

uzybor.uz, e-auksion, www.ebay.com кабиларни келтириш мумкин. 

Афзалликлари ва камчиликлари. Тадбиркорликни интернет орқали ривожлантириш бизнес 

чегараларини ва халқаро бозорга чиқиш имкониятини кенгайтиради, ҳафтада етти кун давомида 

сотишга, истеъмолчиларга вақтни тежаш билан сифатли, қулай ҳамда кўплаб миқдордаги танлов 

имконияти мавжуд бўлган турли хилдаги товар ва хизматларни қулай нархларда сотиб олиш каби 

афзалликларини таклиф этади. Масофавий хизматларнинг кенгайиши бошқа соҳаларга, масалан, 

етказиб бериш учун транспорт воситаларига бўлган талабни оширади ва шу каби соҳаларни янада 

ривожланиши учун муҳим омил бўлиб хизмат қилади. Мисол учун, “Амазон” компанияси эндиликда 

электрон савдолардаги товарларни етказиб беришда дронлар хизматидан фойдаланмоқда. 

Прогнозларга кўра, 2019 йил охирига келиб, сотувларнинг 60 фоизи интернет орқали амалга оширилди. 

- Асосий афзаллик бу катта молиявий инвестициялар ва харажатларни талаб қилмасдан, жаҳон 

бозорига чиқиш қобилиятидир. Ушбу савдо турига чекловлар жуғрофий жиҳатдан аниқланмаган. Бу 

истеъмолчиларга глобал танловни амалга ошириш, керакли маълумотларни олиш ва жойлашувидан 

қатъий назар барча потентсиал етказиб берувчиларнинг таклифларини таққослаш имконини беради. 

Бундан ташқари: 

- Якуний истеъмолчи билан тўғридан-тўғри алоқа туфайли, онлайн тадбиркор воситачилар 

тармоғини қисқартиради, баъзида уларни бутунлай йўқ қилади. Бу ишлаб чиқарувчи ёки хизмат 

кўрсатувчи провайдер ва охирги фойдаланувчи ўртасида тўғридан-тўғри канал яратади, бу эса 

мақсадли бозорнинг индивидуал имтиёзларига жавоб берадиган маҳсулотлар ва хизматларни таклиф 

қилишга имкон беради. 

- Электрон тижорат етказиб берувчиларга ўз мижозларига яқинроқ бўлишга имкон беради, бу 

эса компанияларнинг самарадорлиги ва рақобатбардошлигини оширишга олиб келади. Натижада, 

истеъмолчи хизмат сифатининг яхшиланишига олиб келади, бу эса яқинликка, шунингдек сотишдан 

олдин ва кейин қўллаб-қувватлашга имкон беради. Электрон тижоратнинг ушбу янги шакллари 

туфайли энди истеъмолчилар кунига 24 соат онлайн дўконларга эга бўлмоқдалар. 

- Кам харажатлар, одатда электрон тижорат билан боғлиқ бўлган яна бир муҳим устунликдир. 

Муайян иш жараёни қанчалик содда ва қулай бўлса, унинг муваффақият қозониш эҳтимоли шунча 

катта бўлади. Бу транзакция харажатлари ва мижозларга тўланадиган нархларнинг сезиларли даражада 

пасайишига олиб келади. 

Ҳар қандай соҳанинг ўзига хос афзалликлари билан бирга ушбу соҳаларда бартараф этилиши 

лозим бўлган омиллар ҳам мавжуд бўлади. Шунингдек электрон тижорат фаолиятида ҳам, хусусан 

Ўзбекистонда, электрон тижоратни ривожлантиришга тўсқинлик қилаётган бир қанча сабаблар 

мавжуд: Биринчидан, зарур инфраструктуранинг ҳали ҳам етарли даражада такомиллашмагани, 

шунингдек Республикамизда фаолият юритаётган интернет дўконларининг сони (ҳозирда расмий 

1 https://unctad.org/press-material/global-e-commerce-hits-256-trillion-latest-unctad-estimates 

маълумотга кўра Ўзбекистонда 49 та интернет дўконлари мавжуд) етарли даражада кўп эмаслигини 

келтириш мумкин. Шу жумладан: 

- Асосий сабаблардан бири бу Республиканинг барча аҳолиси интернет тармоғи билан 

таъминланмаганлиги (Ҳозирги кунда аҳолининг 72 % интернет тармоғидан фойдаланади. 1-расмда 

кўрсатилган), шунингдек уларнинг аксарияти интернет-дўконларга киришга мойил эмас. Кўпгина 

харидорлар учун маҳсулотга "тегиниш" ва визуал баҳолаш қобилияти муайян маҳсулотни сотиб 

олишда ҳал қилувчи омил ҳисобланади. Бу ҳолат электрон тижорат билан шуғулланиш учун зарур 

бўлган йирик бозор яратиш имконини бермайди; 

- Интернетнинг глобал тармоғи билан тўгридан-тўғри боғланган провайдерлар сони чекланган 

миқдорда ва бунинг натижасида интернет мижозларга провайдер ўртасида биридан иккинчисига 

ташиш орқали етказилмоқда, маълумки бундай ҳолат хизмат кўрсатишнинг сифатига салбий таъсир 

кўрсатади. 

- Кўпгина сайтларнинг тасодифийлиги ва маълумотларнинг ҳаддан ташқари кўп юкланиши 

потентсиал мижозларни жалб қилиш ва ушлаб туришни қийинлаштиради, яъни профессионал веб-сайт 

яратиш ва унинг фаолияти самарадорлигини баҳолаш қобилиятини келтириб чиқаради; 

- Интернет-маркетинг ва реклама соҳасида профессионал мутахассисларнинг етишмаслиги, улар 

кўрсатадиган хизматларнинг паст сифатига олиб келади; 

- Тизимда тез бузиладиган маҳсулотларни сотиш имконияти чекланганлиги; 

- Кўпчилик ҳолатларда етказиб бериш муддатининг кечикиши, товарларни қайтаришда мумкин 

бўлган муаммолар. 

1-расм. Аҳолининг интернет тармоғидан фойдалаланувчилари сони 

Электрон тижорат механизмларининг ривожланиши ва барқарор ишлаши учун зарур бўлган 

шарт-шароитлар тўғрисида дастлабки хулосаларни чиқарган ҳолда, қуйидаги хулоса ва таклифларни 

келтириш мумкин. 

• Электрон тижорат соҳасида чуқур илмий изланишлар олиб бориш зарур. Илмий-амалий

конференсиялар ўтказиш, хорижий давлатлар билан ҳамкорликда лойиҳалар яратиш, илмий ишлар, 

мақолалар ёзиш, шу соҳада интернет-ресурларини, медиа материалларини яратиш, доимий форум ва 

виртуал кўргазмалар ташкил этиш, кадрлар таёрлашда электрон тижоратнинг нафақат техник, балки 

иқтисодий ва ҳуқуқий хусусиятларини ҳам инобатга олиш, энг асосий муаммолардан бири – малакали 

кадрларни тайёрлаш учун олий таълим муассасаларида замон талабларига жавоб берувчи комплекс 

лабораторияларни яратиш лозим; 

• Аҳолига телекоммуникация-алоқа хизматларни кўрсатиш соҳасида рақобатни кучайтириш. Бу

эса ўз навбатида алоқа компаниялари томонидан кўрсатилаётган хизматлар сифатининг ошишига, 

нархлар даражасининг тушишига ва электрон тижорат учун маълум интернет зонасининг яратилишига 

олиб келади. 

• АКТ соҳасига инвестицияларни киритиш учун ва унда чуқур ислоҳотларни олиб боришда қулай

ҳуқуқий шароитнинг кўрсатилган тартибда доимий мавжуд бўлишини таъминлаш; 

• Ахборот технологияларининг бутун Ўзбекистон бўйлаб кенг тарқалишини таъминлаш.

Нафақат вилоят марказларида, балки чекка қишлоқларда ҳам ахборот технологияларининг жорий 

қилиниши электрон тижорат ҳажмининг юқори даражада ошишига олиб келади. 

• Оnline-banking тизимини бутун республика бўйлаб самарали жорий қилиш. Бу улгуржи ва

чакана савдо билан шуғулланаётган тадбиркорлар учун ўз товар ва хизматлари билан интернет тармоғи 

орқали эркин савдо қилиш имкониятини оширади. 

Ўзбекистонда электрон тижоратнинг ривожланиш истиқболлари. Электрон тижорат рақобат 

кучайтириш ва харажатларни тежаш, бизнес манфаатларининг глобал миқёсида кенгайиши шароитида 

истеъмолчилар учун имтиёзлар ва тадбиркорликни ривожлантириш учун, шу жумладан савдо 

шерикларини биргаликда тижорат билан савдо тармоқларини бошқаришда катта имконият яратади. 

Умуман, электрон тижоратни ривожлантириш жамиятимиз учун кўплаб имкониятлар эшигини очади 

десак муболаға бўлмайди. 

• Электрон тижоратнинг ривожланиши Ўзбекситон меҳнат бозори структурасига ижобий таъсир

кўрсатади. Юқори ахборот-коммуникация технологияларини саноат корхоналарида кенг қўлланилиши 

натижасида минглаб янги иш ўринлари яратилади. 

• Ўзбекистон иқтисодиётининг барқарорлашиши, товар ва хизматларнинг рақобатбардошлиги

кучайиши ва электрон тижорат ривожланишининг бир вақтда содир бўлиши мамлакат экспорт 

ҳажмининг ошишига олиб келади. 

• Электрон тижорат аҳоли турмуш даражасининг яхшиланишини, маркетинг, менежмент каби

соҳаларнинг ривожланишини таъминлайди. 

Шундай қилиб, Ўзбекистонда электрон тижоратни ривожлантириш имкониятлари йилдан йилга 

ўсиб бораётганлигини алоҳида таъкидлаб ўтиш лозим. Унинг ривожланиши ишлаб чиқарувчиларга 

янги бозорларни очиш, янги мижозлар топиш имкониятларини яратади. Электрон тижоратни 

ривожлантириш бўйича танланган ва амалдаги йўлдан тўғри бориш, келажакда Ўзбекистон 

иқтисодиётини жаҳон бозорининг етакчи вакилларидан бирига айлантиради. Ўзбекистонда электрон 

тижорат бўйича мавжуд муаммоларни ҳал қилишнинг тўғри йўли танланганлиги халқ фаровонлиги, 

жамиятимизнинг тараққий топишида, мамлакатнинг иқтисодий ривожланишида ўз аксини топади. 

